
Yorwort

Wieder einmal ging ein Jahr voriiber, und wir befinden uns am Ende des
Jahres 2020 — Zeit, einige Biicher noch aufzuarbeiten, die ich Euch an-
bieten mochte.

Dieses Jahr hat uns allen eine Menge abverlangt — doch Gott hat uns hin-
durchgetragen.

Fiir mich personlich bot die Zeit, die ich gewonnen habe, die Gelegen-
heit, einige neue Biicher zu erstellen. Gleichzeitig iiberarbeite ich viele
der alten Biicher, sei es, um Fehler zu beheben oder neue Inhalte hinzu-
zufiigen. Zunichst mochte ich die bestehenden Autorenbiicher bearbei-
ten, danach sollen dann die Bilicher zum Kirchenjahr, die Andachtsbii-
cher und 1-2 neue Reihen aktualisiert werden.

Vielleicht hat aber auch der eine oder die andere Lust, mitzumachen und
neue Biicher zu erstellen — sprecht mich einfach an.

Euch allen wiinsche ich Gottes reichen Segen und dass Thr fiir Euch in-
teressante Texte hier findet. Fiir Anregungen bin ich immer dankbar.

Grul3 & Segen,

Andreas



Zell, Katharina - Entschuldigung Katha-
rina Schiitzinn/ fiir M. Matthes Zellen/
jren Eegemahel/...

der ein Pfarrher vnd dyener ist im wort Gottes zu Strallburg. Von
wegen grosser liigen vif jn erdiecht.

Darinn ettlich stoltze Sophisten angriften sein/ als D. Murnar. D. Jo.
Cocleus Bruder Conrad Treger/ Augustiner ordens Prouincial so ilingst
mit vil lligen die Christlichen prediger vnderstanden hat zu verunglimpf-
fen.

Was schwach ist vor der welt/ das hat got erwelt/ das er was starck
ist/ zu schanden macht.
1. Corint. 1.

Mein schuldigen vnderthenigen/ gehorsamen vnd willigen dienst mit dar-
reichung aller geistlichen vnd leiplichen gaben/ meiner eeren/ verstant-
nuf}/ leyb vnd lebens/ mit sampt meim ruffen seiifftzen vnd gebett gegen
got/ enbiet ich Katharin schiitzinn allen erwolten liebhabern gottlicher
warheyt/ mit hertzlicher wiinschung gnaden/ frieds vnd heyls von got vn-
serm vater vihd dem herrn Jesu Christo.

Ich hett mir fiirgefalt/ so ich etwas nach der gegeben goben gots/ durch
geschrifft wolt lossen aul3gon/ Wolt ich ettwas niitzlichers vnd nottiirffti-
gers haben gemacht/ dann das/ so in disem biichlin verfast ist/ als ich
dann noch vil geschrifften hinder mir hab/ die dan ichan ettlich personen
geschickt hab/ die villeicht den gleubigen vil niitzlicher vnd nottiirfftiger
werend dann difl/ vnd aber nach bilher hinder mir behalten/ aber das aufl
ettlichen vrsachen/ als ich hoff/ briiderliche lieb beriiren. Das ich aber
yetz hie schreib/ bekenn ich/ villeicht nit seer niitzlich nach notturfttig
sein/ Dann es allein beriiren ist mein Eegemahel Mattheum Zell/ verkiin-
der des worts gotts/ der Christlichen gemein zu Straburg/ der dann mit
solchen grossen liigen versagt wirt vand lang zeyt her ist worden/ das
mich solchs zu schreyben dannocht bewegt hat/ aull vrsachen/ nemlich
so ich bedacht hab/ das abertriben/ vnd erschrecken/ das so manig frum/
einfaltig mensch ab solichem reden empfaht/ so es hort soliche vnchrist-
liche ding/ mit solchem grossen freuel vnd gewalt reden.

Zum andern/ sein vnschuld/ vnd aber eim yeden Christen gezimpf sein
nechsten als sein mitglid in Christo zuuerantworten vnnd jm bey zuston/



so er varecht leydet/ wie er wolt das jm auch geschee/ dann got sagt
Deutero. vi. Hab dein nechsten lieb als dich selbs/ Nun wiird ich mitt 1ii-
gen versagt/ das der einfaltig wiirt dardurch abgeschreckt/ vnd ich sihe
das dasselb nit allein mir schedliich ist/ sundern auch andern men-
schen/Wie gern mocht ich haben dz ich versprochen vnd mein vnschuld
angezeigt wiird/ Ey wie mocht ich mich dann enthalten/ so ich glaub den
worten gotes das meinem nechsten nicht auch zu thun? Nit darumb das
er mein Eegemabhel ist/ sondern allein/ das er mein mitglid vnd bruder in
christo ist/ anders wer es nit nach gotlichem wort/ sunder nach menschli-
cher lieb gehandelt/ dann in gott vnd Christo/ ist weder man nach weyb/
oder kein person anzusehen nach zu kennen. Denn das wort gottes han-
delt allein im geyst/ wie wol er solchs nicht begert/ auch gar nit vimb dif3
mein schreyben weyst/ vnd glaub gentzlich so er das erfaren hett/ mir so-
lichs nit zugelassen/ dann er bedenckt die wort Christi/ dy er denn teglich
predigt/ da er sagt Mat. v. Selig sint jr wann euch die menschen schme-
hen vnd verfolgen vnd reden allerley args wider euch so sy dann ligen/
vmb meinet willen/ habt freud vnd wonn/ es wirt euch im hymmel wol
belont werden.

Vnd got so vil mal in der geschrifft sagt/ a3 mir die rach/ ich bin der re-
cher/ so kan ich aber mich in meiner conscientz nit entschuldigen vnnd
bereden/ das ich darzu schweigensol/ als ich bilher/ tiber so grosse teiife-
lische liigen von mir auBgeben vnd gesagt seind worden/ thon hab/ ja in
selber auch nit in disem/ denn eim Christen gezimpt wol vnnd hort zu/ zu
leyden/ aber nit gar zu schweigen/ das dann ein halbbekennen ist/ vnd
ich wol gesehen hab&/ was mein zuuil gedult that hat/ nemlich eben das/
so ich also gar nit versprochen hab/ der grossen liigenhafftigen schmach/
so mir ist gescheen/ das gut vnd boB dardurch sind argwénig worden/ Ich
sey schuldig/ o schon die gutten mein gedult haben angesehen vnd be-
docht/ haben sy es doch in solcher gestalt bedocht/ als ob ich thu wie ei-
ner den man henckt/ der spriche zu n herrn vnd hencker/ Ich verzeihe
euch allen/ vnd wil dif}/ schmach vnd todt mit gedult leyden/ dann ich
habs verdient/ Also habens sy mein gedult auch vffgenommen/ vnd dann
dardurch sich geergert/ wie dann das flesch nit nachla3t/ habent einander
gesagt/ vnd die aller friimbsten vnd wissenhafftigsten bey jn selbs ge-
dacht: Ist das jr Euangelium/ folgt das auB jren predigen? so will ich jr
missig gan/ vand bey meinem alten wesen bleyben. Ist der yetz nit an
mir geergert worden? das ist boser worden. Dann ergern kumpt von ar-
gen vnd arg heilit bo3/ So sagt Christus/ we dem der ergernuf} gibt/ jm
wer besser/ ein miilsteyn an sein half3 gehenckt vnnd ins moer geworf-



fen/ Nun kan ich mich selbs dif} vrteyls nit vnschuldig sagen/ dann ich
weyB kein schedlicher ergerung/ dann die im glauben/ Nun kumpt ye der
glaub vl3 dem gehord vnd das gehord aull dem wort Nun kumpt manig
frum mensch in ein solichen vnwillen/ gegen denen/ so solich liigen vif
gesagt werden/ die da verkiinder vnd fiirer des Euangeliums sind/ das es
gedenckt vnnd sagt/ Solt ich das gottswort von solichen letitten horen/
vnd ein Christlich leben dauon leren filiren/ die also stracks darwider thun
vnd leben? das woll gott nit/ vnd kert sich dann zu andern die ein gleyB3-
nerisch geystlich leben fliren/ aber on got/ vnd wil dann von dem selben
leben lernen gott dienen/ vnd kumpt also vmb seinen glauben/ den es aufl
dem wort gots empfahen solt.

Hett ich aber/ wie dann eim Christen gebiirt/ solich schmach vnd liigen
mit gedult gelitten/ wie Christus leert/ aber dabey/ vimb der einfeltigen
willen mein vnschult in sollichem angezeyget. Lieber friinde ich bin alles
ibels vor gott schuldig/ wie der Prophet sagt/ Aber in disem eusserlic-
chen werck der stinden/ thustu mir vnrecht/ bezetlig ich mitt Gott/ aber
gott well dir verzeihen/ ich will/ so du dich der warheit nit wilt lossen be-
riechten/ solchs gedultiglich mit Christo leyden/ der mich leert dem bo-
sen nit widersteen/ vnd den andern backen auch dar zuheben so man
mich an einen schlecht/ vnd den mantel zum rock lassen faren/ Dann
mocht ich flir got entschuldigt sein/ vnd also frélich in gedult leben des
worts Matt. v. Selig sind jr/ so euch die menschen schmehen vnnd verfol-
gen/ vnd alles {ibel wider euch sagen/ vnd liegen vmb meins namens
willenn/ habt freiide vnd wunne/ euwer lon ist grofl im himmel/ Also thet
auch Christus da jn Annas knecht ins antlit schlug/ da schlug er nit wi-
der/ flohe auch nit/ widerstund dem iibel gantz nit/ wie er daruor seine
jinger gelernt hett/ er schwig aber nit still darzu/ als ob er jm recht thet/
sunder er sagt/ hab ich iibel geredt so gib gezelignul3/ hab ich aber nit/
warumb schlechstu mich/ dann es ist genug das wir Christen vnrecht ley-
den/ wir sollen nit vnrecht fiir recht bekennen/ das schweigen ist kein ge-
dult/ das leyden ist gedult/ ich soll yjm mein vnschuldt sagen/ vnd darnach
so er sich nit wil daran keren/ sein vnrecht leyden/ sunst gib ich jm mit
meinem stillschweigen vrsach/ vif seiner erdachten liigen zu beharren/
vnnd das ist meins vrteyls/ wider briiderliche lieb/ dann ich vngern wolt
in irrung vnd liigen vlossen sein on bericht woriiber sol ichs das auch nit
widerumb meinem nechsten thun/ vnd sunderlich den frummen/ die dan-
nocht alle weg der warheit begeren/ beriecht zu werden. Dille vnd der-
gleichen vrsachen habent mich yetz bewegt zu schreyben/ des ich doch
sunst nit willens byn gesin/ darumb ich dann hie den gutten vnd bosen



schreib/ den gutten zu nutz vnd lieb das sy der warheit beriecht werden/
vnd sich vor solchen teiifels kyndern wissen zu hiitten/ vnd jren worten
nit glauben geben/ dann sy nit anders sind dann des tetiffels postbotten/
die er allenthalben auf3schhickt/ gleich wie ein zeyttlicher herr/ der ein
grof} her volcks in sein landen ligt/ die zu gewinnen/ so hat er allenthalb
schnelliglich sein botschafft zu warnen vnnd zu bewaren/ auch an die ort
da er forcht sy nach hyn kommen werden/ also thut der teiiffel auch/ er
sicht das gott ein heer mit starckem ziige/ das sind seine diener/ mit ver-
kiindigung seins worts/ das so starck ist/ das es himmel vnd erden vnd al-
le creaturen geschaffen hat/ vnd ein zweyschneydigschwert ist/ wie Pau-
lus sagt Hebre. IIII. yetz in allen landen hat ligen/ die zu gewinnen/ die
so lang irr sint gangen/ wie die schaff on ein hirten/ das thut dem teiiffell
wee/ vind mag das nit leyden. Da schickt er denn auB3 solche seine bot-
ten/ das sy sollenn waren/ die feindt seyen gifftig vnd boB/ das sy ddie
nit inlassen/ das ist mit solchen grossen liigen / die auch ein ansehen ha-
ben/ wil er das volck allenthalb bereden/ das sy sich darab schiiwen vnd
wol hiiten vnd solichs wort nit zu jnen lassen. Da schelten sy die leer/
wie schadlich die sey/ da das leben/ wie biibisch vnd b6 das sey/ vnd
seint aber nicht so frum vnd geleert/ das sy deren eins mit der heyligen
biblischen geschriff (vff die man sich doch allweg beruftt) darthun/ vnd
das auch nit vermogen zuthun.

So hat aber gott auch seine botten/ die frumen Josue vnd Caleph/ die
seim volck sagen/ die leiitt seint frum/ begerent dass volck au3 dem ey-
senen offen der schwert gefecnknuf3 Egypti in das gut land/ ds gelobt
erdtrich zu fiiren/ das ewig vatter landt/ wie es dann auch was zu den
zeyten Moysi/ da die x. falschen kuntschaffter/ das volck forchtsam
machten/ das sy nitt in das gut land wolten. Schiichtern auch die bosen
menschen/ daruon sy jn sagten/ Aber nit dester minder liessent die
zween/ Josue vnd Caleph nit ab/ ermanten das volck hyn ein zu gan. Da
sy aber jnen nit folgeten/ sunder den .x. bosen/ da fiel der zorn gottes
auff sy/ das sy auch nymmer hin ein komen/ da sy gern hetten gewolt.

Also lugent alle die so yetz berufft werden fiir sich/ das sy nit vmb der
liigenhafftigen willen/ jn zu glauben auBlscchlagen/ das jn hernach/ so sy
gern wolten/ nit meer werden mag. Dann Josue vnd Caleph werden das
yr thun/ jr bottschafft so jn gott befolhen hat sagen/ vnd darnach sy in
das gut land gan vnd das ein nemen rc.

Das hat mich auch geursacht allen guthertzigen/ nit in diser statt/ die
gnug horn vnd wissen/ sunder in andern landen/ da solich schreckliigen
hyn kommen/ zu schreiben/ das s sich in solchem wissen zu halten. Auch



schreib ich in disem vnd andrem den bdsen/ jnen zu einer schand/ so sy
also vngefiige RyBen liigen haben erdacht/ Vnnd aber darin erfunden
werden als liigenhafftig/ das sy sich miissen schimen/ Dann Paulus auch
seim jinger Timotheo befalhe/ das er die/ so offentlich siindten solt of-
fentlich straffen/ v{f das die andern forcht haben. Also wil ich auch thun/
ob doch gott der mol eins wolt solchen harten halBbeinigen gnad geben/
dann sy solche liigen in alle land haben gespreytt/ billich sol die warheit
in allen landen jnen/ auch widerumb begegnen vnd schenden/ auch dar-
umb/ das jr vrteyl desto schwerer werd vnd sy je meer versstockt wer-
den. Christus sagt wer ich nit kommen vnd mit jn geredt So hetten sy
kein siind/ aber nun habent sy keyn entschuldigung. Vnd der Prophet
Isaias sagt am .vj. BeschlieB3 jr augen vnd versteck jr oren/ vnd verblend
jr hertz/ das synit sehen mit den augen/ noch héren mit den oren/ vnd
verblend jr hertz/ das sy nit sehen mit den augen/ noch horen mit den
oren/ nach versteen mit dem hertzen/ vnd denn kommen vnnnd ich muf3
sy gesundt machen rc. Vnnd gott sagt zum Pharao/Eben darumb hab ich
dich erweckt/ das ich in dir wil mein krafft erzeigen. Seine krafft erzei-
gen ist/ das er den gottlosen jr boBheit 146t fiirgan/ vnd ye stercker wer-
den/ bi} zu letst so sy am hochsten sind/ dz keyn menschliche kraftt ge-
nug darwider mag sein/ so kumpt denn gott vnd vertilgt sy mit seiner
krafft vnd nit eins menschen darumb sagt er/ mein krafft wil ich in dir er-
zeigen/ wie er denn auch thet mit Pharom den er lieB3 in seiner boB3heit
verharren/ vnd sein volck in grossen leyden vnder jm/ vnd das sy auch
miisten inn solcher forcht daruon gan/ als ob sy got nit mocht fiir jm be-
schirmen/ bif zu letst da sein gwalt am hochsten was/ das er mit allem
gewalt dem volck nach eylet/ vind sy kein hiilff meer wiilliten/ da kam
gott vnd brach ym den. Also wil got allweg thun/ die weil der gewalt
klein ist/ das er kleinen widerstant bedarff/ so vil er dem menschen ge-
ben hat/ das sy jn moégen bruchen/ wil er nit helffen dann es wer nit meer
denn menschen krafft/ Da aber alle menschliche kraftt vand hiilff auB3 ist/
vnnd nit meer zu warten/ da will dann gott sein krafft bruchen/ wie dann
alle Propheten sagen/ vnd Dauid vil mal im psalter meldet/ das man sehe
das gott im etwas vor allen hat vorbehalten. Also muf} der glaubig in gott
still schwygen/ in sein glauben probiert vand gesterckt werden/ vnd der
vnglaubig in seiner boBheit verblent werden so er meint gott werd also
schweigen vnd sein siinden nit sehen. Wie der Prophet sagt psal. xiij. Der
vnweil} hatt gesagt es ist kein gott/ das ist/ er hat sich gehalten vnd sein
leben gefiirt als ob kein got wer. Also thun vnser liigner yetz auch sy lie-
gen/ schenden vnd lestern gott/ sein wort vnd alle die sich des gebrau-
chen/ Als ob kein gott wer der das sehe vnnd horet.



Was sollend aber solche truchen schliinde anders thun dann fiwerig gifft
speyen/ wie jr art ist. Vnd wie sollent teiiffels kynder anders mogen re-
den denn jr vatter/ der ein liigner vnd todschlager von anfang ist gewel3t/
Nit destweniger mufl man aber dannocht die frumen verwarnen/ das sy
nitt also von solichem gifftigen feiir speyen verderbt vnd von der gotli-
chen gesunden ler abgefiirt werden. Also auch ich yetzundt hie muf3
thun/ mein Eegemahel Mattheum Zell/ der grossen liigen halben so iiber
jn erdiecht/ verantworten/ nit von seinetwegen allein/ sonder vil guthert-
zigen/ wy vorgsagt. Doch dweil ein bose leer schedlicher ist dann ein
boB leben. Die leer geet in ander vil/ aber das leben/ der grost schad in
sich selbs/ MuB ich auch ein wenig von der leer sagen/ nit allein fiir mei-
nem Eegemahel/ sonder den gantzen hauffen aller deren so das Euangeli-
um predigen/ Als Luther mit allen denen so sich mit jm des Euangeliums
brauchen/ deren namen denn zu vil sind zu erzelen/ Sag ich den gyfft-
meulern/ i1a auflgiessern des aller bosesten giffts/ welche nach zu Stral3-
burg/ ob sy schon groow oder schwartz kutten tragen/ oder hetten tragen/
vnnd in allen landen noch sindt. Ist Luther vnd seins anhangs leer
falsch&/ Wenn haben sy denn die ein mal gefelsche vnd tiberwunden mit
heller gottlicher geschrifft.. Sye wollen als nur hiibsche heiiler vind hohe
miinster bauwen mit leymen vnd stro/ so sy doch die andern mit gutem
kalck vnd steynen bauwen.

Vnder denen denn auch einer ist/ fast hefftig vnd fast redliche argument
wider Luthern fiirt/ vind sein kunst laBBt mercken/ den ich auch/ so bald
ich mag ermanen will mit geschrifften seiner weiB3heit/ mir auch ein teyl/
mit schreiben lassen zukommen/ ob ich doch auch etwas von jm mocht
lernen/ oder jm widerumb antworten. Gleich wie die kiinigin von Saba
begert zu sehen die weiBheit Salominis. Also beger ich auch disen Salo-
mon zu horen. Wie wol ich etwas daruon hab gesehen/ nemlich zwey bii-
chel vom glauben vnnd wercken/ darauff ich jm villeicht/ gibt gott gnad/
ein wenig wird antworten/ hat aber nach groser weillheit gebraucht/ in
eim latinischen biichlin/ wird ich villeicht von jm in tiischer sprach bege-
ren vnd jm antworten rc.

Vff das jn aber menglich mug kennen/ dann er sich/ als ich hoff/ seins
namens nit scheiit hey3t Joannes Cocleus/ ich hett schir gesagt kochlef-
fen/ Dann er eben thut wie ein kochleffel/ der vil geklapppers jnn eim le-
ren hafen macht/ vad doch aul bésem thannen holtz gemacht ist/ do man
nit ein kynds bépp mit riiren mdcht.

Nach ander auch des gleichen mer sind wiird ich villeicht/ so ich bal} ge-
rist byn/ dann yetz/ inn einer summ anzeigen. Dann Christus sagt Matth.



vij. Hiiten euch vor den falschen Propheten/ die inher gan in schaffs
kleydern/ aber inwendig zuckend wolff sind/ so mufl man ye wissen
welchs die seindkt.

Vnder welchen denn fast ein schidlicher ist/ nennet sich bruder Conrat
Treger Augustiner ordens durch hohe deiitsche land prouicial/ also nennt
er sich vff einem biichlin/ hat er nach anfang yetziger Franckfurter mess
erst lassen aufl gon/ an ein 16blich gemeyne Eidgnoschafft/ ion welchem
biichlin ich vnd alle Christen jn nennen miigen/ ein hundt vinnd bdsen ar-
beitter/ der den weingarten gots mit fiissen zertritt/ vnd ein reissenden
wolff ja ein vatter aller wolfe vnd ein dieb vnd moérder/ der da kompt zu
wiirgen vnd vmbringen. Darumb ich nit allein ein ersame Eidgnoschaftt/
sunder alle die so begeren selig zu werden/ vor jm verwarne/ dann er ein
feind des creiitzs Christi ist/ des end die verdamnuf3 vnnd sein bauch sein
gott ist/ vnd sein eer zu schanden wirt. Von welchen Paulus offt gesagt
hat/ vnd zu letst mit weynen zun Philipam.iij. Vnd im buch der Apostel
geschicht sagt er/ er hab vns allen rott gots verkiindigt/ darumb sol man
acht haben vft die gemein gottes rc. Dann das wil3 er/ das nach seim ab-
scheid werden kommen schwere wolff/ die der hért nit verschonen wer-
den. Ja nicht allein ist er ein solcher wolff wie dann der miinch zun pre-
digern/ genant der leBmeyster/ daselbst ist/ der frist doch nit mit seiner
falschen leer/ dann die gern zu im kommen vnd deren begeren/ Sondern
diser ist vil mer ja das vierd thier dz Daniel der Prophet beschreibt/ das
eim trachen gleich/ vnd ser erschrocklich ist/ das do a3 vnd zerkniirst/
vnnd das iibrig mit fiissen zertratt/ welchs ich im selbs wil zuschreiben
vnd dif} biichel verantworten. Dann er vnd sein buch nit wert sein/ das
die so sich on vnderla3 des wort gots sollen bruchen/ jren befolhenen
scheflin zu geben/ sich darin sollen verhindern mit einer antwort gegen
im. Es wer denn das sy meher ansehen der gemeinen nutz/ weder solich
nérrisch lesterung vnnd vnuerschampte schmach wort/ die kein versten-
dig mensch bewegen mogen/ aber villicht die einfaltigen etwas irren vnd
anstol} geberen/ auch so hat ers also mit fley3 gespart auft dise spotte
zeyt der angefangen messen/ das es also in die land komme vnd aber
kein gegen antwort macht gemacht werden.

Darumb ich alle Christen erman bey jrer geliibd so sy gott im tauff
gethan haben/ sich disen gifftspeyer nit lassen verderben/ sonder wollend
bleyben bey der gesunden lebendmachenden leer Christi Jesu/ der allein
ist vanser weillheyt/ gerechtigkeyt/ heyligmachung vnd erlosung/ Wie
Paulus sagt 1. Corinth. i. Ja der Eckstein dauon Jsaias vnd Petrus sagen
der den gleubigen kostlich ist/ den vngleubigen aber zum eckstein des



anstoll vnd zum felsen der ergernuf3. Dann sy sich stossen an das wort
vnd nit glauben dran rc.

Darumb sy jn gern aull dem weg theten er wirt aber v{f sy fallen/ vnd sy
zerknirschen.

Gibt mir gott gnad/ so will ich mitt jm gern vnd von hertzen handeln.
vnd gentzlich verhoffen/ die hilff gotts/ welche Judith bey gestanden wi-
der den holofernen das sy im sein haupt abschlug vnnd das volck gottes
erloset/ vnd der Hester gnad verlihe/ damit das volck gottes behalten vnd
Amos selbs an galgen gehenckt wart den er bereyt hette Mardocheop/
Dann krefftiger ist der bey vnns ist weder der do ist in der welt rc.

Nach ist einer heyf3t Thomas Murner Het ich sein namen wol nit durffen
nennen dann er freylich nit fiir ein schaff wirt angesehen/ dann er sein
geschrey zu vil hat lassen horen/ das jn yetz yederman wol kennet/ dann
sein grost schreiben vnd diechten bi3her ist gesein/ von der gouchmatten
vnd narren zunfft damit sein lob so weyt erschollen das menglich wol
weilit dz er der meyer vnd zunfftmeyster der selben handtwerck ist. Doch
ist er gern rumreich/ vnd hat sein namen gern weit bekant/ muf3 ich jm
sein willen erstatten. Was thun dise allesamen anders/ dann mit eyttel
stroenen argumenten fechten vnd vil liigen erdenken? damitt sy grosse
bilicher machen/ vnd also die leiit nur touben mit jrem geschwetz/ da mit
sy meinen in jrem gottlosen wesen zu bleiben/ Sy widerfechten den glou-
ben damit sye meinen jre eigen vnd nit gotts gute werck Vnd heyligen
dienst/ nit rechten/ aber falschen zu erhalten. Daruon sy bilher reich vnd
geyl sind worden. So sy jr kauffman schatz mit haben getriben/ das wil
jn das Euangelium abschneiden/ das mogent sy nit leyden. Sy fechten
auch wider die pfaffen Ee/ die doch in gotlicher geschrifft/ nit duncklen/
sunder hellen/ heyttern grund hat/ das kynder vnd narren mogen lesen
vnd verston/ im alten vnd neliwen testament/ wie ichs denn dem bischoff
von StraBburg mit langer gschrifft gezeigt vnd bewisen hab/ Da ich die
Ee vnd die hurey gegen einander aull gétlicher geschrifft gehalten hab.
Wolt got das er ein mal so zornig iiber mich wiirde/ vnnd die yederman
lieB3 zu lesen werden. Warumb halten sy aber (so ich doch ye der ee zu
red wiird) hart ob der selben/ das sy meinen/ auch gott zu trotz die wider-
umb mit gewalt wider hinder sich zu tringen/ eben darumb (ich muB es
sagen) zwo vrsachen habend sy. Die erst/ Bapst vnd Bischoft/ vnd jr ge-
sind/ Vicarien vnd jr mitgesellen hebent/ nit souil geltz zu huren zinf3 vt
von eeleiitten als von huren vnd buben. So ein pfaff ein eewyb hatt/ helt
er sich wie ein andrer redlicher frummer burger/ vnd gibt den Bischoffen
kein zinf3 daruon/ dann gott hats jm fry geben. So sy aber huren haben/



dieselben seint der Béapst vnd Bischoft eigen leiit. Welcher dann eine ha-
ben will/ muB3 sy wol vmb jn lehenen/ vnnd sein erlaubniifl haben/ billich
gibt er jm ein zinf3 daruon. Also habents in jr stihelen giilt gemacht iér-
lichs fallen fiir hagel vnd hor/ der pfaff werd arm oder rich/ so muf3 erf3
dannocht geben/ glich wie einer der einem andren ein giilt gut licht/ vnd
sin idrliche giilt daruff schlocht/ also thunt sy auch.

Sy habend auch ein eignen meyer oder schaffner {iber die selbigen giilt
giiter gesetzt/ der den zinf3 idrlich innimpt/ heyBt Viscal/ hat auch 1ars sin
lon daruon. Solche schand vnd laster beschirmen vnd verfechten sy wi-
der alle gottliche geschrifft/ darin der heilig geyst die hurer so hart ver-
bant vnd vBschleiifit vom rich gottes/ vnd verbiit das man weder essen
noch trincken mit jnen soll. Als Paulus sagt in der ersten epistel zu den
Corintheren am fiinfften vnd sechB8ten capittel/ vnd zu den Epheseren am
fiinfften. Vnd aber die ee die gott allen menschen hat ingepflantzt in der
ersten schopffung/ vnd deren auch kein mensch ledig gesagt/ dann die
dryerley menschen Matth. am niinzehenden/ vnd die auch offentlich den
priesteren zueiget/ als Paulus sagt zum Timotheo vnd Tito in sinen epis-
telen zu jnen/ die gott also will haben/ die wéllen sy verdammen/ vnd
pinnigen vnd marteren soliche die darein komen wo sy die mdgen in jren
gewalt bringen. Vnd aber die vnkeiisch keuscheit die siindtfliissische So-
domitische Noezytische hurery straffen sy nit/ vad habents nye gestraftt/
sunder die beschirmpt/ 10 weltlich vnd geistlich habend des ein bundt zu-
samen gemacht also gewaltigklich wider gott zu stritten. O blintheit der
hauBter/ wie sehen jr hie einander zu/ die aller erberkeit solten geneigt
sein/ vnd die helffen hanthaben die miessen selbs von jnen lassen sagen/
das einer flinff/ sechs huren hab/ der ander syben kindtbetterin v{f ein
zyt/ vind dannocht ein hiipsche metzen im hull auch/ vnd der glichen
stuck vil. Es ist doch eben wie Esaias sagt/ Kein gesuntheit ist von der
fuBsolen bitz inB3 hault. O gott syh harab/ ich weil} das du zu merung
deines zorns schwigest. Die ander vrsach ist/ solten die pfaffen eewyber
haben/ so dorfften sy nimmen also ein vmb die ander geben/ wie sy mit
den metzen thunt/ eine vBschlagen/ die ander innemen/ dann Paulus sagt/
Ein bischoft soll sin ein man einf} weybf. Darumb miesten sy erberlichen
leben/ vnd wenn jnen schon die selb nit gefiel/ dorftt er nit also sin
wechsel triben. So ist in der ee vil kummers den man miteinander haben
vnd lyden muf}/ des wellen sy vnuerbunden sein/ doch lydet einer offt
von einer huren er lit das halb nit von einer frummen eefrawen. So es
aber also erberlich zuging mit pfaffen ee/ so bedorfften sy dester dapfter-
licher der eebruch straffen an der Cantzel. Sunst wie sollend sy das straf-

fen darin sy huffecht stecken/ domit ists eben/ Ibersyh du mir/ so iibersyh
ich dir. So aber ein pfaff ein eewyb hett/ vnd darnach {ibel thet/ wiist man
jn zu straffen/ aber also habend sy alwegen ein werwort/ sagen niit an-
ders/ Ir weltlichen habendt gut sagen jr habendt eliwer eewyber/ so bin
ich auch ein mensch/ wie kan ich mich an den hymmel heben etc. vnd ist
auc hwar/ ey warumb laflt man dann nit solche ding wie sy gott gemacht
hat eim ieden sin eewyb vmb der hurerey willen/ weyf3t dann gott nit bal3
dann der teiiffel was gut ist/ nun kumpt dz verbot der ee allein v dem te-
tiffel/ vnd die ee vB gott sagt der heylig geyst selbs in der epistel an Ti-
motheum. Jo solt es aber also sin/ so mochten es die wetlichen nit erliden
die solche huren pfaffen vnder jnen haben wann sy sterben/ so nemen die
eekinder das erb in/ sunst nements die frind/ vnnd stossen bastert daruon/
was godt es sy an das der tetiffel die seel hyn fiirt. Aber es konnens dan-
nocht ein theil huren vnd irs kinder wol fiirsehen das sich man téglich
wol/ dz ietzt ein tei ldem adel glich inher gondt/ vnd thun inen auch
recht. Auch wiirden die eelichen pfaffen dapfer den eebruch miessen
straffen/ vnd wie Joannes saget/ Es zimpt dir nit syben kindtbetterin einf3
mals zu haben/ also in huerey zu sein/ vaind dannocht land vnd leiit helf-
fen regieren/ an galgen solt man ein solchen setzen/ vnd nit in ein rott ein
huffen stein an jm verwerffen hart jm zu. Darumb sagt ein mal ein junger
gesell/ da man jn strafft vmb sein hurey/ Solt ichs nit thun thuts doch
mein vatter/ wann er miris wolt weren wolt ich zu jm sagen/ das er sich
vor strieff.

DiB ist der weltlich bresten/ die also wider die pfaffen Ee sind/ Ein teyl
genist jr das dann mit amptern vnd vilerley weyB zu geet. Die andern sint
jr friind/ vatter/ miitter/ geschwister/ mumen/ vettern rc. Der gleichen dy
da forchten Eelich weyber vnd kynder bringen jnen ein abbruch am gut/
vnd der gleichen. Die dritten sindt selbs in hurey verwickelt/ das sy
forchten/ es werd jn darnach auch ins spiel gesehen. Also wirt zu letst
Sodoma vnd Gomorra mit einander im schwebel vind bech von hymmel
verzert werden. O gott mach schir ein end/ Wie lang sol doch die seel des
gerechten Lots also gequelt werden? Vnnd erl6f3"also den rechtuertigen
Loth/ wie du hast geredt durch deinen Engel/ Das du also habst ein ex-
empel gesetzt denen die zukiinfftig gottlosig sein wiirden. Dann die weil
der gerecht/ gerecht vnder jnen wor mul} er von tag zu tag gequelt wer-
den/ Aber du weil}t die gotseligen aull der versuchung zu erlosen/ dy vn-
gerechten aber behalten zum tag des geriechts zu peynigen.

Noch sind vil stiick wil ich yetz vnderlassen/ Dann gar geystreichere
menschen genugsam geschriben haben dann ich byn.

Vnder welchen stucken ist auch der dienst der heyligen/ daruon ich dan-
nocht ein mal muf} ein wenig schreiben. Wie Paulus vns heyf3 zun Hebre-
ern am .xJ.x1j.x1ij. capitel der heyligen ein gedechtnuf3 haben rc.

Mochte man yetz zu mir sagen/ das ist ein vngeschickter langer aullgang/
du bist doch gar von deinem anfang gefallen.

Antwort. Ich bekenn es/ Es ist war/ aber villeicht nit on geferd bescheen/
Meinstu das mir dise sach nit auch anlige/ das ich sihe wie vil selen bif3-
her vnd noch/ also des teiiffel sind worden/ Welchs auch ein vrsach ist
gsein/ das ich die pfaffen Ee hab helffen vffrichten/ Vdie erst in Stral3-
burg mit gots hiilff hab zu wegen bracht/ da ich dannocht nach willens
was uiberal kein man zu nemen. Da ich aber sahe die grosse forcht vand
wiitenden widerstand auch die gro3 hurey/ Hab ich selber einen genom-
men/ damit ich meint allen Christen ein hertz vand weg zu machen/ als
ich auch hoff ist gescheen. Darumb als ich dann auch ein biichel gemacht
hab/ darin grund meines glaubens angezeigt vnd vrsach meiner Ee/ Ab
deren sich denn miniglich hat groBlich verwundert. Dann niemant soli-
cher weil}/ wort nach werck an mir hatt mogen spiiren/ als ob ich willen
hett inn die Ee zu kommen. Darumb mich dann hat nott bedunckt/ den
frummen mein entschuldigung vnd vrsach darzuthun. Wie vns dann Pe-
trus lert. Welche vrsachen dann auch mein Eegemahel/ so weyt ich jn er-
faren hab/ vnd nach nicht anders finden nach spiiren kan/ bewegt haben/
Das er gottes eer/ sein vnd aller briider heyl gern hett auffgericht solche
Ee hat angefangen Dann ich kein vnerberkeyt/ dem lust oder anderem
nach an jm spiiren kan. Dann weder hiibsche reichtumb/ oder andere tu-
gent mich also liberschiittet hant/ das einen mocht bewegen.

Aul} welcher also seiner handlung/ mittler vnd leben er ein sollichen nyd
von den gotlosen vif sich geboren hat/ das sein leyb vnd leben schir den

voglen 1m lufft/ viand den wiirmen v{f erden erloubt vnd geben ward/ ich
geschweig den menschen.

Vnd damit ich widerumb also zu meim anfang komm/ jn zu entschuldi-
gen/ Ist solcher neyd so tieff ingewurtzelt in die hertzen der gotloBen vif
jn/ Das so sy im nit schaden mdgen an leyb/ seel vnd leben/ So haben sy
vnd thuns nach solche grosse tetiffelische liigen vft jn erdacht vand ge-
redt/ vnd in alle landt auB3geschrieben.

Zum ersten gesagt/ Ich sey von im gelauffen/ Das darft kein antwort. Die
liigner miissen sich bey jn selber schamen/ denn mein kein tag inn Stral3-
burg nie gemangelt ist worden.

Zum andern sagten sy/ Er hat sich selber erhenckt vor leyd das er mich
genommmen het/ darff nach mynder antwort/ es ist villeicht ein tunger
aul3 im gewachsen/ der jn so widerwertig ist/ ia sy gebent yr halb gutt
darumb das es war wer.

Zum dritten. Da er nit hencken wolt da funden sy ein ander liigen/ Er het
ein biirgerin in ein garten gefiirt. Da es alles nit hett gewolt helffen/ vnd
sy allenthalben an der liigen sind funden worden/ habent sy aber ein an-
ders versucht vnd tetiffelisch schandtlich lugen erdacht/ vnd die in der
gantzen statt Strallburg vnd im gantzen land au3gespreyt vnd gesagt/ wie
er mich so libel halt mit schlagen vnd dergleichen/ vnd mich wil mal hab
auBgeiiagt/ Vnnd schandtlich gelogen wie ich jn hab bey der magt fun-
den/ da ichs nit hab wolt leiden hab er mich geschlagen vand zum hauf3
auBgeiagt. Vnd wie ich sey weynend fiir den Ammeister gelauffen/ vand
acht tag von jm in meins vatters haull gsein/ vnd der gleichen meer/ vnd
doch so vngleich gelogen/ dz ye an eim ort anders dann an dem andern
ist gesagt worden. Was sol ich darzu sagen anders dann das es teiiffels
kynder seint? Der auch ein liigner ist/ der solliche liigen in jnen wirckt/
Dann sy on all vrsach allein aul} tetiffels eingeben/ solichs hant erdacht.
Dann er /das ist gott mein zelig) dz ich hie nit liegen bin/ kein grossern
mag ich haben/ mit mir/ vnd ich mit yjm/ nye keyn viertel stund/ das ist/
in summa gar kein zeyt nie sint vneins gsein/ oder mir ye leyds gethon/
grof} oder klein/ mit worten oder wercken/ defigleichen ich jm auch als
ich hoff. Ich weil3 auch niit anders vft dise stund/ dann mochten wir ein-
ander vnser gedencken/ so fer sy gotlich weren erfiilten wir theten das.
Auch der magt halben Ich hab doch kein magt/ dann nur ein frummes
kleines dochterlin/ noch gar iung vnd vnuerschalckt/ dz von solchen din-
gen noch gar niit weyB3t/ zu der er noch nit fier wort geredt hat so lang es
im huB ist gesin. So hab ich auch noch kein solche geylheit noch mutwil
by jm befunden ob es schon alt genug wer/ das ich solicher sorgen be-
diirfft/ des Endtchrists gesind gibt jm souil zu thun/ dz solche wol ver-
gieng/ ob es schon in jm wer.

Inn summa mitt kurtzer reden zu beschliessen wie er vorhin hat huf} ge-
halten eh ich sin fraw bin worden/ will ich nit verantwurten/ er hat sich
eben gehalten wie es dann Bépst vnd Bischoff haben wollen die die ee
verbieten/ die gott gebiit/ vnd huren erlauben die gott verbiit/ darumb ich
jn dann auch genummen hab sin vnd anderer leben angesehen/ mich vn-
derstanden sin vnd vil selen durch gots gnad vnd krafft zu gewinnen/ als
ich auch hoft ich zu gott hab gethon/ aber sither ich sin fraw bin gefin do
will ich jn vertretten vnd min eer/ lyb/ vnd leben fiir jn setzen/ das jm so-

liche liigner gewaltigklich vnuerdient on alle vrsach also widerstreben/
vnd jn verliegen. Vnd das difle reden so von jm vBgangen/ seint alle mit-
einander erlogen vnd erdocht on alle vrsach vft jn sind/ vnd sich auch in
solchem gegen mir vnd allen menschen haltet/ das ym kein mensch mit
warheit vor der welt mag straffen/ dy kréfft des hertzen hat allein gott zu
richten/ ist dem menschen vnerfarlich etc. gott woll das vnser ee also
blib/ wie sy ietzt ist bitz an das end/ so hoff ich sy werd vnd sey gott
wolgefellig/ vnser beyder selen nutzlich/ vnd vil menschen/ fiirderlich an
seel vnd lyb/ ob sy aber dem antechrist viand seinem gesind nit niitzlich
vnd gefellig ist/ da kan ich nit fiir. Vnd ob sich dann auch der selb em-
port/ vnd die Fiirsten diser welt zu hiilff nimpt/ das wir also veridcht vnd
den todt darliber miisten leyden/ Ey so habent wir doch ein trost/ das
Christus sagt/ Ir thoren vnd treges hertzen zu glauben/ allem dem das die
Propheten geredt haben/ miist nit Christus so lichs leyden vnnd also in
sein herrligkeyt gan/ Vnnd so wir leyden/ so leydet Christus in vns/ dann
wir sein glider sind. was haben die Propheten geredt? Lif3 Dauid den
grossen propheten im psalmen sagt er/ Es haben gegriBgramt die heyden/
vnd die volcker haben betracht vnniitze ding. Die kiinig der erden stun-
den einander bey. Vnd die Fiirsten samleten sich zu einander wider gott
vnd seinem gesalbten. Haben sy sich yetz nit gesamlet wider gott vand
sein wort? in welchem Christus verkiindiget wirt. Des gleichen Isaias am
Ivij. saget/ wie der gerecht werde verterben hie/ vnd niemant sein geden-
cken/ aber es wiirt kommen der friden zu jm rc. Vnnd alle Propheten sa-
gen wie die gerechten werden verderben vnd die gotlosen iiber hand ne-
men bi} zu dem vrteyl gottes behalten werden/ Darumb wir Christen sol-
loent in aller gedult des ends erwarten. Darumb ich hab mich vnd mein
gemahel gott in sein handt gestellt/ mit frolichem gemdit/ sein will ge-
schehe in vnns. Ich weil kein grosser eer an vns zu erleben sein/ dann so
wir in schanden diser welt sterben/ vnd er mir vnd ich jm frélich am cre-
itz einander zusprechen vnd stercken werden/ Darumb ich vnd er solich
liigen vnd alle schmach ja auch den tod in aller gedult/ fryd vnd fretiden/
der frucht des geysts empfahen wollen vand sagen mit dem Propheten
Isaia am .xlj. Thunt wol oder iibel wie ir miigent/ so werden wir reden
vnd sehen mit einander/ vand vns fiir niemants forchten. Wie gott vilmal
im propheten Isaia sagt/ Forcht dir nit/ dan ich byn mit dir/ vind sagt
abermal. Worumb fochstu dich fiir einem todtlichen menschen vnd dem
sun des menschen der da dorret wie das graf/ Vnd hast vergessen deines
schopffers/ der da starck ist rc.

Er wil nit haben das wir die menschen férchten sollen/ wie er auch sagt
Mat. am x. vnd Luc. am .xij. So wenig wil er auch haben das wir in die
menschen vnd jr hiilff vertrauwen sollen/ vnd schreyt im propheten Isaia
am .xxxj. Wee liber die selben/ das sy sich versehen in die vile vnd sterck
der mensche3n/ vnd nit in den heyligen Israhel/ vnd gott nicht suchten/
vnd sagt wie er woll das libel uber sy senden/ vnd aber sein wort nit las-
sen vndergan/ vand wdll vifsteen wider die bosen vnd jr hiilff rc.

Trost gnug haben wir in aller geschrifft/ den sollen wir allwegen vor den
augen vnseres hertzen haben. So wir aber schwach in vnserem fleisch
seint/ sollend wir allzyt einander ermanen des wort gottes/ darin wir ge-
trost werden durch vnsern glauben so wir vnder einander haben. Wie
Paulus zun Romern am ersten sagt/ Darumb ich dann auch hab lossen
trucken ein trostbrief/ welchen ich geschriben vnd geschickt hab/ den vn-
getrosten gleubigen weybern zu Kentzingen/ da sy in jrem grosten ley-
den vnd schwerer anfechtung warent vnd aber verlassen vnd vngetrost
von aller welt. Das sy wol mdchten gesagt haben mit Dauid Psalmo. xij.
Herr wie lang vergist du vnser vnd kerest dein antlit von vnns? rc. Wie
lang werden vnser feynde erhocht iiber vns? rc. Vnd am xxj. psalm Wir
seind ein verdriessung den menschen vnd ein verwerffung allem volck
etc. vil hund habend vnf3 vmbgeben/ der rat der bofhafftigen hat vnf3
vmbsessen. Disen psalmen wiird ich vilicht ein mol/ gibt mir gott gnad/
den lydenden zu trost ein wenig beschriben/ als ich dann auch disen brief
denen von Kentzingen geschickt/ auch allen so in lyden seint/ zu tost hab
lassen vBgon/ gott woll den vnd anders nutz vnd trostlich machen allen
glaubigen Amen. Nun zum bschlussz/ mocht yetz yemandt sagen/ wie
dan dz fleysch nicht bessers versteet/ Ist dz Christlich/ Du hast welche du
wilt entschuldigt/ vnd aber ander leiitt geschmeht vnd geschuldiget/ Ant-
wort ich. Niemant mag mich hie einer liige straffen/ Den vnschuldigen
hab ich billich entschuldigt/ so hab ich auch damit den schuldigen billich
angezeigt. Ich hab nit geschmeht/ Sunder allein die warheit gesagt/ Sunst
wer Christus vnd alle Propheten vnd Aposteln/ auch schmeher/ die etwan
wol grober haben angezeigt die laster vnd die bosen tetiffels kynder/
schlangen/ natterzucht/ hund vnd riechend brend genant haben. Wann es
schmeelich ist/ die laster zu sagen/ wie schmelich ists dann eim zu thun/
mocht man sagen ef stiind mir nit zu/ e weren ander liit do dann ich.
Antwurt/ Hat doch ein esel ein mol geredt/ vad den engel gesehen den
der Prophet nit sehen wolt/ Numeri am xxij. Ist es dann ein wunder ob
ich die warheit red/ so ich doch ein mensch byn.

Vnd gott sagt durch den Propheten Ezechiel am xxij. Du kind des men-
schen/ vrteylest du nit die statt der siinden vnd zeigest jr alle verfluchte
werck rc. Welchs capitel seer erschrocklich sagt/ wie geystlich vnd welt-
lich jetz das vnschuldig blut vergiessen/ vand wie die Fiirsten das thund
in jren landen/ darumb gott iiber sy woll senden das iibel. Vnd wie sy
sein gsatz verachten/ vnnd nit ein vnderscheid haben zwischen den heyli-
gen vnd den verbanten. Darumb er ein solichen im nechsten capitel dar-
uor nennet/ ein vngiitigen schndden fiirer seines volcks. Vber welches
ich gibt gott gnad/ auch villeicht ein mal schreyben wiird/ was die heyli-
gen vnd verbanten sind. Mocht man sagen/ Es stehet du sun des men-
schen/ das ist nit zu dir gesagt sunder zu den gelerten mannen/ Paulus
sagt die weyber sollent schweigen. Antwort ich/ Weilt aber nit auch das
er sagt Galat. 11j. In Christo ist weder man nach weyb/ Vnd das Gott im
Propheten Johel sagt am ij. capitel. Ich wiird aullgiessen von meinem
geyst liber alles fleisch/ vnd euwer siin vnd dochter werden weil3’sagen
rc. Vnnd weillt auch da Zacharias ein stumm ward/ das Elizabeth Mari-
am die Jungkfrauw gebenedeyet.

Also nem man auch vor gutt von mir/ ich beger nit dz man mich hor als
Elizabeth/ oder Joannes den teiiffer/ oder Nathan den Propheten/ der
Dauid sein tibel anzeiget/ noch als einichen Propheten/ sunder nur als
den esel/ den doch der falsche Prophet Balaam hort/ dann ich doch nit
anders beger dann das wir mochten selig miteinander werden/ Das helff
vns gott durch Christum seinen lieben sun.

AMEN.
Ich verzeyhe allen menschen wie ich glaub das mir gott thu.

O Herr 1aB sy nit verharren vnd verderben inn jrer blintheyt/ vnd nit setz
jn jre liigen zu einer slinden. Actorum vij.

Isaie. 1vij.

Ir siin der warsagerinn/ Ir som des Eebruchs/ vand gemeynen vnkeiischen/
Geent herzu/ iber wen haben jr gespielt/ iber wen haben jr vifgethan
ewern mund vnd auB3geworffen ewer zungen? Ir ein verlogner som.

Quellen:

Samtliche Texte sind der Glaubensstimme entnommen. Hier sind zu-
meist auch die Quellangaben zu finden.

Die Biicher der Glaubensstimme werden kostenlos herausgegeben und
diirfen kostenlos weitergegeben werden.

Diese Biicher sind nicht fiir den Verkauf, sondern fiir die kostenlose Wei-
tergabe gedacht. Es kommt jedoch immer wieder zu Fragen, ob und wie
man die Arbeit der Glaubensstimme finanziell unterstiitzen kann. Gliick-
licherweise bin ich in der Situation, dass ich durch meine Arbeit finanzi-
ell unabhingig bin. Daher bitte ich darum, Spenden an die Deutsche
Missionsgesellschaft zu senden. Wenn Thr mir noch einen personlichen
Gefallen tun wollt, schreibt als Verwendungszweck ,,Arbeit Gerald
Haupt* dabei — Gerald ist ein Schulkamerad von mir gewesen und arbei-
tet als Missionar in Spanien.

Spendenkonto: IBAN: DE02 6729 2200 0000 2692 04,
BIC: GENODE61WIE

Alternativ bitte ich darum, die Arbeit der Landeskirchlichen Gemein-
schaft Schlossplatz 9 in Schwetzingen zu unterstiitzen. Die Landes-
kirchliche Gemeinschatft ,,Schlossplatz 9 in Schwetzingen ist eine evan-
gelische Gemeinde und gehort zum Siidwestdeutschen Gemeinschafts-
verband e. V. (SGV) mit Sitz in Neustadt/Weinstra3e. Der SGV ist ein
freies Werk innerhalb der Evangelischen Landeskirche. Ich gehore dieser
Gemeinschaft nicht selber an, und es gibt auch keinen Zusammenhang
zwischen der Gemeinde und der Glaubensstimme, doch weif ich mich
ihr im selben Glauben verbunden.

LANDESKIRCHLICHE GEMEINSCHAFT ,,SCHLOSSPLATZ 9
68723 SCHWETZINGEN

Gemeinschaftspastor: M. Stormer, Mannheimer Str. 76,
68723 Schwetzingen,

IBAN: DE62 5206 0410 0007 0022 89
Evangelische Bank eG, Kassel

Andreas Janssen
Im Kreuzgewann 4
69181 Leimen

Natiirlich suche ich immer noch Leute, die Zeit und Lust haben, mitzuar-
beiten - wer also Interesse hat, melde sich bitte. Meine Email-Adresse
ist: webmaster@glaubensstimme.de. Insbesondere suche ich Leute, die

Texte abschreiben mochten, bestehende Texte korrigieren oder sprach-
lich liberarbeiten mochten oder die Programmierkenntnisse haben und
das Design der Glaubensstimme verschonern konnen.

